
TUMELO E E SA TSEPAMANG
(191)

Morena a re, ‘‘Ga fela batho ba mo lefatsheng ba ka ntheetsa ba sokologa ba tswa dibeng tsa bone, nka ema ka pateletsa go busetsa morago ditiro tsa yoo kgatlhanong le Keresete le tsa sebata go fitlha nako ya boitapoloso. A batho ba Nineva ga baa ka ba sokologa fa Jona a ba rerela a ba tsibosa? Ke nna ke sa fetoge, ke tshwana le maabane, gompieno le ka bosakhutling. Ke tla romela nako ya ditshegofatso.’’
Ka utlwa Morena Jesu a re, ‘‘batho ba me ba tshwanetse go ratana le go thusana. Ke batla gore ba tlhoe sebe mme ba rate modiradibe. Ka lorato lo, batho botlhe ba tla kgona go bona gore lo balatedi le barutwana ba me.’’

Ga Morena Jesu a bua jalo, lefatshe la bulega, ra bo re boetse gape ko moleteng wa molelo. Ka bona letlhakore la thabana le tletse ka dikutu tsa ditlhare tse di suleng, mme go dikologa gotlhe mo go yone e le mmu o mosetlha. Ke ne ka bona gape le dikhutinyana mo letlhakoreng la thabana, le dibopego tse di setlha tsa batho ba tsamaya ba nnetse go bua.

(192)

 Ka ne ka sala Morena Jesu morago ra tsamaya ka tselana e e matsoke-tsoke e tlhatlhoga ka letlhakore la thabana e e tshetlha eno. Ga re atamela ka kgona go bona gore batho bano ba feletse, fela ba sule. Ba ne ba nale nama e e tshetlha e e suleng, ba bofeletswe  mmogo ka kgole ya bokgoba, kgole ya mofuta mongwe e e tshetlha e e neng e thatheletswe go dikologa le go potologa batho botlhe mo thabaneng eo. Le fa go ne go sena molelo mo matlho a neng a fitlhelela teng, ke ne ke itse gore e ntse e le karolo nngwe ya molete wa molelo, ka nama e e suleng e ne e nntse go wa masapong a batho koo, e bo e boa e golela masapong gape ka bonako jo bo makatsang. Loso lo ne lo le gotlhe, mme se se makatsang e le gore e kete batho bano ga ba lemoge selo seo-ba ne ba tseile dikgang ba sa tlhokomele.

Morena Jesu a re, ‘‘a re reetse se ba se buang.’’

Monna wa ntlha a re go yo mongwe, ‘‘a o kile wa utlwa ka monna yo Jesu yoo fitlhileng go tla go tlosa sebe?’’

Yo mongwe a araba a re, ‘‘ke a mo itse Morena Jesu. O ntlhatswitse dibe tsa me. Tota gone, ga ke itse gore mo ke tlile jang, le gore ke batlang mono.’’

‘‘Le nna ga ke itse gore ke tletseng mono.’’ Ga bua monna wa ntlha.

O mongwe a tswelela a re, ‘‘ke ne ka leka go pakela moagisanyi wa me ka Morena Jesu, mme a gana le go reetsa ga go reetsa feela. Erile mosadi wa gaagwe a sena go swa, a tla go nna a batla ke mo kadime tshelete gore a kgone go mo fitlha, fela ka gopola gore Morena Jesu o rile re tshwanetse go nna botlhale jaaka dilalome tsa go tshwana le noga tse dikgolo, le go tlhoka bogale jaaka maeba. Jalo ge, ka gana ka mo tsamaisa. Go a tshwana, ka ke ne ke itse gore o ne a tlile go dirisetsa tshelete eo selo sengwe se sele. Le gone, kana re tshwanetse go nna batlhanka ba ba molemo ka go tlhokomela tshelete tsa rona sentle, a gago jalo.
Monna wa ntlha go bua a bua jaanong a re, ‘‘ee mokaulengwe, a tswelela, ‘‘go ne go nale ngwana mongwe wa mosimane kerekng ya rona a tlhoka diaparo le ditlhako, fela rraagwe o rata bojalwa, ka jalo ka ne ka lala ke padile go rekela morwa wa gaagwe eng kapa eng-ra ne ra ruta monna yoo ge, ra mo bula ditsebe.’’

‘‘Kana le gone,’’ ga bua monna o sele, a ntse a ithathakaka ka kgole ya bokgoba le go feta a tshameka ka yone mo matsogong a sa iketla, e kete o tshogile, ‘‘re tshwanetse go nna re ruta batho ba bangwe go phela jaaka Morena Jesu. Monna yoo o ne a sena tetla ya go nwa thata jalo. Mo tlogeleng a sotlege.’’

Morena Jesu a bua a re, ‘‘O batho ke lona ba dieleele, ba dimatla le ba pelo e e bonya, tsogang lo bone nnete, lo rataneng ka lorato lo lo fisang. Thusang ba ba senang thuso. Fang ba ba tlhokang kwa ntle ga kakanyo ya go batla go boelwa ke sengwe. 

‘‘Ga lo ka sokologa, ba lefatshe, ke tla lo segofatsa ka se lo hutse. Tsogang borokong jwa lona, lo tleng go nna. Ineeleng lo ikokobetseng dipelo tsa lona pele ga me, mme ke tla tla go nna le lona. Lo tla nna batho ba me, le nna ka nna Modimo wa lona.’’

